Aitor Etxarri Pellejero jaunak galdera egin du baso-igel jauzkariaren egoerari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du baso-igel jauzkariaren egoerari  buruz (PES-552). Hona Landa Garapeneko eta Ingurumeneko kontseilariaren erantzuna: baso-igel jauzkariaren egoera egonkorra da, populazioaren aldetik kopurua txikia bada ere. Batez ere Ultzama aldeko urmaeletan, Iruñerriko idoi batzuetan, Sakanako zenbait urmaeletan eta Cabredoko (Arabako muga) urmael batean aurki daiteke. Haren sakabanatze-area globala ez da handitu, nahiz eta aurki daitekeen zenbait eremutan horretarako propio egindako urmael batzuen kolonizazioa gertatu, eta horrek populazioaren egonkortasun orokorra ahalbidetzen du. Urteko gorabeherak gorabehera, mailari eutsi dio denboran zehar.

2008an eta 2009an zenbait esperientzia egin izan dira berariazko instalazioen bidez ugaltze-prozesuari laguntzeko, hastapeneko larba-aldietako biziraupena ziurtatzeko.  2009an zehar zenbait idoi sortu dira Ultzaman helburu horrekin. 

Beste ikerketa mota batzuei dagokienez, aipatutako azpipopulazioen genetika aztertu da, eta horien arteko aniztasun genetikoa nabarmena dela ezarri da; horrek adierazten du lerro genetiko horietako bakoitza kontserbatu beharra, espeziea oro har pobretzea ekidite aldera. 

Hori jakinarazten dut Parlamentuko Erregelamenduaren 192. artikuluan xedatutakoa betez.

